
ខ្ញុំមិនដឹងថា ហេតុអ្វីបានជាខ្ញុំងេីបពីព្រលឹមទេថ្ងៃនេះ។ 

ខ្ញុំយល់ថាវាជាថ្ងៃចម្លែក!



វាដូចជាប្លែកពីធម្មតា។ ខ្ញុំឮសំឡេងមនុស្សស្រែកដាក់ខ្ញុំ។



គ្រែខ្ញុំហោះឡើងទៅលើ ហើយនាឡិកាខ្ញុំលូតឡើងខ្ពស់។



ឆ័ត្រខ្ញុំវិលខ្ញាល់ ហេីយមួកពណ៌ក្រហមលាយខៀវបញ្ចេញសំឡេង!



តើមានរឿងអ្វីកេីតឡេីងនៅក្នុងបន្ទប់របស់ខ្ញុំ? 

ខ្ញុំខ្លាចស្ទើរសន្លប់ហើយ!



កង្ហារបានប្រែទៅជាមឹកដ៏ធំមួយ ហើយតុក្កតាបងស្រីខ្ញុំអង្គុយស៊ីនំ 

និងស៊ីបាយធ្វើព្រងើយ។



មើលន៎ុះ! ឆ្មាអង្គុយលើកៅអីប៉ាខ្ញុំ 

ហើយកណ្ដុរអានព័ត៌មានក្នុងទូរទស្សន៍!



ខ្ញុំឃើញខ្លួនឯងឡើងវែងនៅក្នុងកញ្ចក់! ខ្ញុំចង់តែស្រែកយំ!



មើលន៎ុះ! គ្រូវេទមន្តម្នាក់បានមកដល់។ គាត់និយាយថា៖ «សុំទោស! 

សុំទោស! ខ្ញុំនឹងធ្វេីឲ្យដូចដើមឡើងវិញ!»



«មែនហើយ! មែនហើយ! ខ្ញុំសារភាពថា 

ខ្ញុំបានធ្វេីអោយបន្ទប់របស់អ្នកច្របូកច្របល់!»



មួយ...ពីរ...បី… អូភាំង! អូភាំង! សូមឲ្យត្រឡប់ដូចដើមវិញ!

